
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

RAQAMLI 
KOMPETENSIYALARNI 
SHAKLLANTIRISHDA GRAFIK 
DASTURLAR ROLI

Axmatova Asila Akmaljon qizi 
“TIQXMMI” Milliy tadqiqot universiteti,
tayanch doktoranti

Annotatsiya. Maqolada tadqiqotda muhandislik grafikasi fanining mazmuni, o‘qitish shakllari va metodlari, grafik 
dasturlardan (AutoCAD, SolidWorks, Kompas-3D, Fusion 360 va shunga o‘xshash) foydalanish imkoniyatlari pedagogik 
va kompetensiyaviy yondashuvlar asosida tahlil qilingan. Talabalarning raqamli kompetensiyalarini rivojlantirishga xizmat 
qiluvchi o‘quv topshiriqlari, amaliy mashg‘ulotlar, loyiha asosidagi ta’lim elementlari hamda baholash mezonlari ishlab 
chiqilgan.

Kalit so‘zlar: muhandislik grafikasi, grafik fanlar, 2D va 3D modellashtirish, raqamli kompetensiyalar.
Abstract. In the study, the content of the discipline “Engineering Graphics,” the forms and methods of teaching, and 
the possibilities of using graphic programs (AutoCAD, SolidWorks, Kompas-3D, Fusion 360, etc.) are analyzed based 
on pedagogical and competency-based approaches. Educational tasks, practical classes, elements of project-based 
learning, and assessment criteria have been developed to support the development of students’ digital competencies.

Keywords: engineering graphics, graphic sciences, 2D and 3D modeling, digital competencies.
Аннотация. В исследовании на основе педагогического и компетентностного подходов проанализированы 
содержание дисциплины «Инженерная графика», формы и методы обучения, а также возможности использования 
графических программ (AutoCAD, SolidWorks, Kompas-3D, Fusion 360 и др.). Разработаны учебные задания, 
практические занятия, элементы проектного обучения и критерии оценки, направленные на развитие цифровых 
компетенций студентов.

Ключевые слова: инженерная графика, графические науки, 2D и 3D моделирование, цифровые компетенции.

K I R I S H
Respublikamiz ta’lim tizimida sifatni oshirish maqsadida uzluksiz ta’lim tizimining muhim bo‘g‘ini 

hisoblangan oliy ta’lim muassasalarida o‘quv-tarbiya jarayonini tizimli tashkil etish, talabalarga qisqa vaqt ichida 
mazmunli va amaliy ahamiyatga ega bilimlar berish, muayyan faoliyat bo‘yicha zarur ko‘nikma va malakalarni 
shakllantirish hamda ularning ijodiy va intellektual salohiyatini rivojlantirishga qaratilgan keng ko‘lamli vazifalar 
amalga oshirilmoqda.

Bugungi axborotlashgan jamiyat sharoitida ta’lim sohasiga innovatsiyalarni joriy etish va zamonaviy ta’lim 
texnologiyalaridan samarali foydalanish muhim talabga aylanmoqda. Ayniqsa, oliy ta’lim tizimida talabalarning 
kasbiy kompetensiyalarini zamonaviy grafik dasturlar asosida rivojlantirish, ularning intellektual imkoniyatlarini 
oshirishga xizmat qiluvchi pedagogik mexanizmlarni takomillashtirish dolzarb masalalardan biri sifatida 
namoyon bo‘lmoqda.

M A V Z U G A  O I D  A D A B I Y O T L A R  T A H L I L I 
O‘zbekiston Respublikasi Prezidentining 2022-yil 28-yanvardagi PF-60-son “2022–2026-yillarga 

mo‘ljallangan Yangi O‘zbekistonning taraqqiyot strategiyasi to‘g‘risida”gi Farmoni, O‘zbekiston Respublikasi 
Prezidentining 2017-yil 7-fevraldagi PF-4947-son “O‘zbekiston Respublikasini yanada rivojlantirish bo‘yicha 
Harakatlar strategiyasi to‘g‘risida”gi Farmoni, 2017-yil 20-apreldagi PQ-2909-son “Oliy ta’limni yanada 
rivojlantirish chora-tadbirlari to‘g‘risida”gi qarori, shuningdek, pedagogik ta’lim sifatini oshirish va pedagog 
kadrlar tayyorlovchi oliy ta’lim muassasalari faoliyatini yanada rivojlantirishga qaratilgan 2022-yil 21-iyundagi 
PQ-289-son qarori hamda ushbu soha bilan bog‘liq boshqa me’yoriy-huquqiy hujjatlarda belgilangan vazifalarni 
amalga oshirishga mazkur dissertatsiya tadqiqoti muayyan darajada xizmat qiladi.

Tadqiqot muammosiga oid olib borilgan tahlillar shuni ko‘rsatadiki, kasbiy kompetensiyalarni 
takomillashtirish masalalari bo‘yicha respublikamiz pedagog olimlari Sh.S. Sharipov, N.A. Muslimov,  
R.K. Choriyev, O‘.Q. Tolipov, Z.K. Ismailova, O.A. Qo‘ysinov, D.A. Mustafoyeva, M.M. Qodirov, A. Jumanov va 
boshqalar tomonidan qator ilmiy-tadqiqot ishlari amalga oshirilgan. Jumladan, A.R. Xodjaboeyev tomonidan 
o‘qituvchilar uchun o‘quv-metodik majmua ishlab chiqilgan hamda uni amaliyot jarayoniga tatbiq etish yo‘llari 
ko‘rsatib berilgan. Shuningdek, mutaxassislik fanlari o‘qituvchisi shaxsini rivojlantirish jarayonini ta’minlovchi 
omillar majmui va zarur shart-sharoitlar aniqlangan hamda ularning mazmuni ochib berilgan.

T A D Q I Q O T  M E T O D O L O G I YA S I
Mazkur tadqiqot kompetensiyaviy yondashuv asosida olib borildi. Tadqiqot metodologiyasi muhandislik 

grafikasi fanida grafik dasturlardan foydalanish orqali talabalarning raqamli kompetensiyalarini shakllantirish 
jarayonini tizimli o‘rganishga yo‘naltirilgan. Tadqiqotda pedagogik tahlil, qiyosiy tahlil, modellashtirish, didaktik 
loyihalash hamda kuzatuv metodlaridan foydalanildi.

Shuningdek, o‘quv jarayonida AutoCAD, SolidWorks, Kompas-3D va Fusion 360 kabi grafik dasturlar 
asosida ishlab chiqilgan amaliy topshiriqlar orqali talabalar faoliyati monitoring qilindi. Raqamli kompetensiyalarni 
baholashda indikatorlar va mezonlar tizimi qo‘llanildi. Tadqiqot natijalarini aniqlashda umumlashtirish, 
tizimlashtirish va pedagogik tajriba natijalarini tahlil qilish metodlari asos bo‘ldi.

T A H L I L  V A  N A T I J A L A R
CAD dasturlaridan biri bo‘lgan AutoCAD grafik dasturidan, xususan, “Muhandislik kompyuter grafikasi” 

fanini o‘qitishda keng foydalanish mumkin. Ushbu dasturda o‘lcham qo‘yish qoidalari, standartlar, chizmaning ikki 
ko‘rinishi asosida uchinchi ko‘rinishni aniqlash, qirqim va kesim berish, chiziq turlari kabi asosiy qonuniyatlarni 
bilmasdan turib rejalashtirilgan loyihalash ishlarini bajarish mutlaqo noto‘g‘ri hisoblanadi [5].

Modellashtirish tajribaga nisbatan ustunlikka ega. Zamonaviy texnologiyalar yordamida tizimlar va 
ularning xususiyatlarini bevosita erishib bo‘lmaydigan nanoo‘lchamdagi aniqlikda tushunish uchun kompyuter 
simulyatsiyasidan foydalanish mumkin. Agar ayrim tizimlarning eksperimental kuzatuvlar asosida qanday 
harakat qilishini ifodalovchi ma’lumotlar mavjud bo‘lsa, ushbu hodisalar qanday sodir bo‘lgani yoki aslida qaysi 
sabablar ta’sirida yuz bergani haqidagi savollarga ilmiy asoslangan javoblar berish mumkin bo‘ladi.

•	 Quyida modellashtirishning asosiy afzalliklari keltiriladi:
xavfsizlik – insonga yoki atrof-muhitga zarar yetkazmasdan sinov yoki tajriba o‘tkazish imkoniyati [6];
prototiplash – yakuniy mahsulot ishlab chiqarilishidan avval yangi mahsulotlarni loyihalash va sinash orqali 

iqtisodiy tejamkorlikka erishish;
bashorat qilish – kelajakdagi ehtimoliy ta’sirlar va yo‘qotishlarni oldindan aniqlab, muammolar yuzaga 

kelishidan avval ularga yechim topish;
vizualizatsiya – tizimdagi munosabatlarni ko‘rish, tushunish va tahlil qilish, jarayonlarni vaqt bo‘yicha 

tezlashtirish yoki sekinlashtirish;
takrorlash – modelni turli ssenariylar asosida parametrlarni o‘zgartirgan holda qayta-qayta sinovdan 

o‘tkazish.
“Muhandislik kompyuter grafikasi” fanini o‘qitishda zamonaviy grafik dasturlardan foydalanish holatining 

nazariy va amaliy jihatdan pedagogik tahlili shuni ko‘rsatadiki, mazkur yo‘nalishda ilmiy ishlanmalar va amaliy 
tajribalar mavjud bo‘lsa-da, birinchidan, ular yagona tizimga solinmagan, ikkinchidan, talabalar tomonidan 
o‘zlashtirilish jarayonida qator didaktik muammolar saqlanib qolmoqda.

X U L O S A  V A  T A K L I F L A R
Tadqiqot natijalari shuni ko‘rsatdiki, muhandislik grafikasi fanini o‘qitishda zamonaviy grafik dasturlardan 

(AutoCAD, SolidWorks, Kompas-3D, Fusion 360 va boshqalar) tizimli va maqsadli foydalanish talabalarning 

raqamli kompetensiyalarini shakllantirish va rivojlantirishda muhim omil hisoblanadi. Grafik dasturlar asosida 
tashkil etilgan amaliy mashg‘ulotlar va loyiha asosidagi ta’lim talabalarning fazoviy tafakkuri, modellashtirish 
ko‘nikmalari hamda mustaqil ishlash qobiliyatini sezilarli darajada oshiradi.

Tahlil jarayonida aniqlanishicha, an’anaviy o‘qitish usullari grafik fanlar mazmunini to‘liq o‘zlashtirish uchun 
yetarli emas, zamonaviy raqamli texnologiyalar bilan integratsiyalashgan ta’lim esa kasbiy kompetensiyalarni 
shakllantirishda yuqori samaradorlikka ega. Grafik dasturlarni qo‘llash o‘quv jarayonini vizuallashtiradi, 
murakkab texnik jarayonlarni tushunishni osonlashtiradi va nazariya bilan amaliyot o‘rtasidagi uzviy bog‘liqlikni 
ta’minlaydi.

Shu munosabat bilan oliy ta’lim muassasalarida muhandislik grafikasi fanini o‘qitishda grafik dasturlarga 
asoslangan o‘quv topshiriqlari ulushini oshirish, baholash mezonlarini raqamli kompetensiyalar indikatorlari 
asosida takomillashtirish hamda o‘qituvchilarning axborot-kommunikatsiya texnologiyalari bo‘yicha kasbiy 
malakasini muntazam oshirib borish maqsadga muvofiqdir.

